
 પરિશિષ્ટ ૧ 
 સોરઠી ભાષાનો કોશ 
 [શબ્દો અને રૂઢિપ્રયેાગો]
 શબ્દો  

	

અખાજ : અખાદ્ય

અખિયાત : આખું, સુવાંગ

અટવાવું : ગૂંચવાઈ જવું

અડવું (અંગ) : ખાલી, અલં
કાર વગરનું

અડાબીડ : સંખ્યાબંધ, ભરપૂર

અણખંડી : અખંડિત

અધગાળે : વચ્ચે

અનરાધાર, અંદ્રાધાર, ઇંદ્રાધાર : 
મેાટી ધારે વરસતો વરસાદ.
(ઇંદ્ર મહારાજ વરસાવે છે 
એવી લોકકલ્પના છે.)

અનિયા : અન્યાય

અમલ : અફીણનો કેફ

અરધવું : ઓપવું, શેાભવું

અસમદનાં પગલાં, અસમેરનાં
પગલાં, આસમાનનાં પગલાં :
આસમાનમાં પગલાં, મૃત્યુકાળે
પગે ચાલીને સ્મશાનમાં જઈ
ચિતા પર ચડવાની વિધિ

અસરાણપત : અસુરો (યવનો)નો
પતિ






	

અંજળ : અન્નજળ, પરસ્પરની
લેણાદેણી

અંતરિયાળ : નિર્જન પ્રદેશમાં,
મુકામથી દૂર, નિરાધાર સ્થળે

અંબોડાળી(ભેંસ) : જેનાં શીંગડાં
આંટા લઈ ગયેલાં હોય છે તે
(સ્ત્રીના માથાના અંબોડાની
કલ્પના છે)

આઈ : કાઠી કોમમાં સ્ત્રીઓને બે 
જ સંબોધન કરાય છે : 
વડપણના સ્થાને બેઠેલી સ્ત્રીને
'આઈ,' અને યુવાન સ્ત્રી
અને સાસુ વગેરેને 'ફુઈ.'

આઉ : પશુઓનો સ્તનપ્રદેશ

આકોટા : કાનની બૂટમાં પહેરવાનું 
ઘરેણું

આખાબોલો : ઉદ્ધત

આગેવાળ : ઘોડાના આગળના
ભાગનો સામાન

આગોણ : ચૂલાનો આગળનો
ભાગ.

